Հաստատված է
ՃԴ-ՀԲՄԱՇՁԲ-2022/3Ս ծածկագրով ընթացակարգի գնահատող 
հանձնաժողովի կողմից
ՀԱՅՏԱՐԱՐՈՒԹՅՈՒՆ
հրավերի պարզաբանման մասին

Հայտարարության սույն տեքստը հաստատված է գնահատող հանձնաժողովի
 2021 թվականի նոյեմբերի 30-ի թիվ 2 որոշմամբ և հրապարակվում է 

“Գնումների մասին” ՀՀ օրենքի 29-րդ հոդվածի համաձայն
Ընթացակարգի ծածկագիրը ՃԴ-ՀԲՄԱՇՁԲ-2022/3Ս
«Ճանապարհային դեպարտամենտ» հիմնադրամի կարիքների համար ավտոմոբիլային ճանապարհների վրա գտնվող` առանձին պահպանման հանձնվող թունելների պահպանման աշխատանքների ձեռքբերման նպատակով կազմակերպված ՃԴ-ՀԲՄԱՇՁԲ-2022/3Ս ծածկագրով գնման ընթացակարգի գնահատող հանձնաժողովը ստորև ներկայացնում է նույն ծածկագրով հրավերի վերաբերյալ 2021 թվականի նոյեմբերի 27-ին ստացված հարցադրումը և դրա վերաբերյալ 
2021 թվականի նոյեմբերի 30-ին  տրամադրված պարզաբանումը` 

Հարցադրում N 1. 
Ուսումնասիրելով թունելների շահագործման տեխնիկական պահանջները առաջացել են մի շարք հարցեր, որոնք պետք է դիտարկել տվյալ թունելի իրավիճակից ելնելով․
- Սևան – Դիլիջան ա/ճ թունելը շահագործման է հանձնվել 2003թ–ին, որից հետո երթևեկային մասը, ինչպես նաև այլ համակարգերը, հիմնանորոգման չեն ենթարկվել, կան բազմաթիվ փոսային նորոգումների, ինչպես նաև ծածկի ամբողջությամբ փոխելու հրատապ խնդիր։ Պահանջ դնել 3մմ բացվածքով ճաքերի լցմանը՝ անիրատեսական է և ոչ էֆեկտիվ։ Երթևեկային մասի կառչման գործակիցը պետք է լինի ոչ պակաս 0,6-ից՝ անհասկանալի պահանջ է։ ՀՀ կա նման փորձ ընդհանուր օգտագործման ճանապարհների վրա, և ինչ մեթոդներով է պետք փորձարկել։
Անհասկանալի է թունելում 40, 60, 80 կմ/ժամ արագության պայմանը։ ՀՀ թունելներում արագությունը սահմանափակված է 40 կմ/ժամ։
- Անհասկանալի է․ թե տարվա որ եղանակին է պետք թունելի երթևեկության մասը լվանալ շաբաթը 2 անգամ։
- Ինչպես պետք է մաքրել թունելի առանցքում գտնվող ցամաքուրդային խողովակները։
- Թունելում ջրահեռացման համակարգը պետք է հիմնովին փոխվի։ Ձեր կողմից նեկայացված պահանջը դա կառույցի վերակառուցման պահանջ է։
- Օդափոխության համակարգի շիթային օդափոխիչներից մեկը հրդեհի պատճառով շահագործման ենթակա չէ։
- Թունելի լուսավորության համակարգը և մալուխային ցանցը ամբողջովին պետք է փոխվի, որը շահագործման պահանջով հնարավոր չէ իրականացնել։
- Թունելի երեսարկը մեծամասամբ ենթակա է վերակառուցման, այդ իսկ պատճառով ներկայացված պահանջները անիրատեսական են։

Ներկայացված պահանջները, ամբողջությամբ վերակառուցման ենթակա թունելների համար անիրատեսական է։

Խնդրվում է կազմակերպել քննարկում բարձրացված հարցերի վերաբերյալ դիրքորոշում կազմելու համար։

Պարզաբանում N 1.
Ի պատասխան Ձեր կողմից բարձրացված հարցերի տեղեկացնում ենք, որ ՀՀ միջպետական նշանակության  ավտոմոբիլային ճանապարհների վրա գտնվող` առանձին պահպանման հանձնվող թունելների պահպանման աշխատանքների մրցույթի շրջանակներում Մ-4 Երևան - Սևան - Իջևան – Ադրբեջանի Հանրապետության սահման միջպետական նշանակության ավտոճանապարհի կմ80+920 վրա գտնվող Դիլիջանի թունելի  պահպանման աշխատանքները ենթադրում են թունելի առկա վիճակում գտնվող տարրերի, ենթակառուցվածքների պահպանման (սպասարկաման) աշխատանքների իրականացում՝ առաջնորդվելով ՀՀ տրանսպորտի և կապի նախարարի 2010 թվականի դեկտեմբերի 7-ի N 710-Ն հրամանի պահանջներով:

Միաժամանակ տեղեկացնում ենք, որ Դիլիջանի թունելի հիմնանորոգման աշխատանքների իրականացումն ապահովելու նպատակով 2022 թվականին նախատեսվում է ձեռքբերել  թունելի հիմնանորոգման աշխատանքների նախագծման ծառայություններ:

Սույն հայտարարության հետ կապված լրացուցիչ տեղեկություններ ստանալու համար կարող եք դիմել  ՃԴ-ՀԲՄԱՇՁԲ-2022/3Ս  ծածկագրով գնահատող հանձնաժողովի քարտուղար Ի. Օսիպյանին:
Հեռախոս՝ 010 511 334

Էլ. փոստ՝ iskuhiosipyan@gmail.com

